
Ҫил ҫунатӑм, ҫил ҫунат 

                  Павел Васильева 

 

Пуҫ ухса хуллен кӗҫенчӗ 

Чипер утӑм, ҫӳрен ут. 

Куҫӗпе мана вӑл сӗнчӗ: 

«Йӗнерле те чӗлпӗр тыт!» 

 

Ма, ҫӳренӗм, кӗҫенетӗн, 

Мӗн ыйтатӑн тулхӑрса? 

Утӑ-сӗлӗ ҫитерем-и, 

Шӑварам-и шӑхӑрса? 

 

Ҫилхӳне пӗр ҫивӗтлем-и 

Пурҫӑн лентӑсем ярса? 

Йӗнерле те вӗҫтерем-и 

Таканна вут хыптарса? 

 

Урхамахӑм, ҫил ҫунатӑм! 

Эп каяп инҫе-инҫе, 

Пуҫ ухса мана ӑсатӑн, 

Кӗтсе илӗн кӗҫенсе. 

 

Эп кайсан салху ан пул эс, 

Ан кӑшла ҫӑварлӑхна. 

Илӗртӳллӗн кӗҫенсе ҫеҫ 

Чӗтрентер тавралӑха. 

 

Такӑнмасӑр, пуҫ усмасӑр 

Тух мала Акатуйра. 

Ут кӗтӳ уя тухсассӑн 

Тутлӑ курӑк ҫи уйра. 

 

Ҫилхӳне ҫил ачашлатӑр 

Пӑшӑлтаттӑр хӑлхаран, 

Хуҫуна аса илтертӗр 

Тунсӑхланӑ хушӑра. 

